
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
R Sలింఆ } বঙ্গীয়-সাহিত্য-পরিষদের কাৰ্য্য-বিবরণ। لاده •
নবদ্বীপে এক ধৰ্ম্মমন্দিরে ধৰ্ম্মকে নিরংশ বলিয়া পূজা করে, অথচ এক থালে তাহার প্রধান নৈবেদ্য মাঝামাঝি চিরিয়া মাথায় দুইটা মোণ্ড দিয়া পূজা করা হয়। জিজ্ঞাসা করিলে বলে ইনি শিবও বটে, ধৰ্ম্মরাজও বটে ; ইহার দুর্দশা কেন এমন হইল, তাহার ইতিহাস অনুসন্ধানে প্ৰবৃত্ত হইলাম। হজসনের নেপালের বিবরণ পাঠ করিয়া জানিলাম বৌদ্ধ মন্দিরে শূকর বলি ও মুরগী বলি হয়! বৌদ্ধ পুরোহিতেরা যত বড় পণ্ডিত, তত বেশী মদ খান। এদেশের পান তামাকের ন্যায় নেপালে বৌদ্ধ পুরোহিতের মধ্যে মদ দিয়াই আদর অভ্যর্থনা করা হয়। বৌদ্ধ ও হিন্দু ধৰ্ম্মের সংশ্রবে। যে মিশ্ৰিত ধৰ্ম্মের উৎপত্তি BYYSDYBBD SYKDBS DBK D DD LLLLLL S DD DSS SzYSYY DK উপাধিধারী আচাৰ্য্য দ্বারা ইহার পরিপুষ্টি হইয়াছে। তান্ত্রিক যন্ত্রাদির ন্যায় এই ছয় নাথের ছবি ও যন্ত্র পূজা হয়। এই নাথেরা যোগী। গোরক্ষনাথ শৈব ছিলেন ; এজন্য তিনি তাদৃশ খাতির পান না। নাথ ধৰ্ম্মের শাখা প্ৰশাখা হইতেই তিব্বতের লামা ধৰ্ম্মের ( Lamaism ) উৎপত্তি । আমাদের মধ্যেও তান্ত্রিক গুরু গিরির যে প্ৰথা আছে, তাহা উহারই এক প্রকার বহুদুর সংস্করণ। যাহা হউক এই গ্ৰন্থখানি আমার মত সমর্থনের অতি সুন্দর সোপান স্বরূপ হইল। আমি প্ৰস্তাব করি, ইহা স্বতন্ত্র পুস্তকাকারে মুদ্রিত ट्ठेक ।
শ্ৰীযুক্ত নরেন্দ্র বাবু শাস্ত্রী মহাশয়ের প্রস্তাব সমর্থনা করিলেন।
শ্ৰীযুক্ত অমৃত বাবু প্ৰস্তাব করিলেন ঐ পুস্তকে শাস্ত্রী মহাশয় ভাল করিয়া আনুপুৰ্ব্বিক বিবরণ দিয়া একটী বিস্তৃত ভূমিকা লিখিয়া দিবেন এবং নগেন্দ্র বাবু প্ৰবন্ধলেখকের সহিত একযোগে উহা সম্পাদনা করিবেন।
শ্ৰীযুক্ত চুণিলাল বসু বলিলেন, পুস্তকের বর্ণাশুদ্ধি সংশোধন মূলে না করিয়া প্ৰতি পৃষ্ঠায় শেষাংশে করিয়া দিতে হইবে ।
সভার অনুমোদনে প্ৰস্তাবগুলি গৃহীত হইল।
তৎপরে দ্বিতীয় প্ৰবন্ধ উপস্থিত না থাকায় তাহা পঠিত হইল না।
তৎপরে হীরেন্দ্র বাবু তাহার প্রস্তাবিত শিক্ষা প্ৰণালী পরিবর্তন সম্বন্ধীয় প্ৰস্তাব উপস্থিত করিয়া বলিলেন-বাঙ্গাল গবৰ্ণমেণ্টের নিযুক্ত কমিটী এ সম্বন্ধে যে পরিবর্তন প্ৰস্তাব করিয়াছেন, তাহ কলিকাতা গেজেটে ছাপা হইয়াছে। গবৰ্ণমেণ্ট উহার সম্বন্ধে ১লা অক্টোবরের মধ্যে সাধারণের মতামত জানিতে চাহিয়াছেন । পরিষদের সম্পাদক ঐ মতামত প্ৰকাশিত হইবার পূর্বেই উহার আলোচনার্থ উহা পাইবার আশায় শিক্ষাবিভাগের ডিরেক্টারকে পত্ৰ লিখিয়াছিলেন, তিনি যথাসময়ে তাহার উত্তর দেন নাই। এক্ষণে আমার প্ৰস্তাবটী এই যে গবৰ্ণমেণ্ট যখন মতামত জানিতে চাহিয়াছেন, তখন পরিষৎ এ সম্বন্ধে একটী স্বতন্ত্র সমিতি করিয়া উহার আলোচনা পুৰ্ব্বক আপন মতামত পাঠাইয়া দিন ।
iBB BDDBD DBuDBDD Bu DDBDDBD BBB BBB DBD DBBS BBDDD DDD গুরুতর, এই দুই মাস অনবরত পরিশ্রম করিয়া এ সম্বন্ধে কাৰ্য্য করা উচিত।

		 এই পাতা শেষ সম্পাদিত হয়েছে ০৯:৪৮টার সময়, ৭ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

